 Күні:                   Сыныбы:                 
Сабақ тақырыбы: Ғылыми стиль

Сабақ мақсаты: а) Ғылыми стиль туралы түсінік беру, адамның ғылыми ізденісінен туған ауызша, жазбаша жұртқа жеткізетін стиль түрі екенін айту, өзіндік міндетін, тілдік көрінісін меңгерту, жаттығу жұмысымен ұштастыру.

                            б) Табиғатты қорғауға, сырын түсінуге, табиғат құрамында адам өміріне  қажетті заттардың сырын біліп, өз өміріне қолдана білу.

                            ә) жаттығу барысында өзіндік орындау қабілетін дамыту.

Сабақтың түрі: жаңа сабақ

Сабақтың әдісі: талдау, баяндау, салыстыру

Сабақтың көрнекілігі: дидактикалық материалдар, кесте

Сабақтың барысы: Ұйымдастыру кезеңі

                      а) Оқушыларды түгендеу

Жаңа сабақ. ой шақыру, мағынаны тану, ой қозғау, сабақты бекіту, үй тапсырмасы, бағалау.

Ой шақыру: 

«Ғылыми стилі» дегенді қалай түсінесіздер?

ІІ. Мағынаны тану.

1.Ғылымдар сөзінен бастау.

Ғылым Отаныңның  ең кеиелі дүниесі болуға тиіс. Өйткені, ойлаудан әрі үзбей ойлана ізденуден өзге жұртты артқа тастап, озған халық қана берекелі ел бола алады.  

(Л. Пастер)

Ғалым – жұртқа айтар ойы бар, жеке-дара шыққан дарын.  Сонымен  бірге айтарын түсінікті етіп жеткізуді ойлап, жанын қинайтын да сол адам. 

                                                                                                     (Дж. Барри. Питер Пэн)

Ғылыми стиль – адамның ең озық интеллектуалдық әрекетіне қызмет етеді.  Бұл адамның ғылыми ізденісінен, зерттеуінен тапқанын ауызша, жазбаша жұртқа жеткізу мақсатында қалыптасқан стиль.

Міндеті не?

· ойды дәл, нақты, түсінікті етіп жеткізуді көздейді;

· ойды тұжырымды түрде  хабарлауға талпынады.

· осы талаптарға жету үшін эмоцияға, экспрессияға көп жол берілмейді.

Тілдік көріністері не?

   1.   ғылыми ұғымдарды дәл айтатын, соған арналған терминдер көп орын алады.

   2.  процестерді, тұжырымды ойларды  бір терминге келтіріп, түйіндеп айту негізгі тәсіл болады;

   3.  сөзді тұжырымды ету мақсатында тұрақты үлгідегі сөйлемдер, сөз тіркестері молынан жұмсалады;

  4.  сөйлемнің мына құрылымдық түрлері көп жұмсалып, оған өзіндік ерекшелік береді:

а) баяндауыштары ауыспалы осы шақ формалы етістіктен жасалады.  Мысалы: Темір отта балқиды.

б) баяндауышы ырықсыз етістіктен  жасалады.  Мысалы:  Тыңайған жер игерілді.

Ғылыми еңбектер дүниедегі құбылыстарды, техникалық жұмыстың барысын  жұмыстың барысын талдау. Осыдан алған мағлұматтарды жүйелеу, қорытындылау заңдылықтарды ашу бағытында жазылады. Сондықтан ғылыми мәтін логикалық желімен құрылады. 

Ой қозғау:

Оқулықпен жұмыс: 86-жаттығуды берілген шарты бойынша орындау.

1. оқып шығу

2. ғылыми, көркем стиль ұқсастығы мен айырмашылықтарын табу.

3. Әр стилге тән ерекшеліктерін анықтау.

Көркем әдебиетіне тән ерекшеліктер: табиғатты суреттеу, көркем әдеби сөздер қоолданылған.

Ғылыми стиль: 

1. алынған тақырыпты ашуға  алынған термин сөз, зерттеу сөзі бар.

2. ойды тұжырамда айту бір терминге келтіріліп айтылған. Мысалы:  өсімдіктерді жіктеу, топтау құрылысы, тегі, түрі, сорт, тармақ, жік сөз.

3. ауыспалы осы шақ., баяндауыштың формасы.

Лексикасы. Көркем әдебиетке тән ауыспалы, теңеу сөз. Ғылыми термин сөздер.

88-жаттығу.

Орын алады

1. сөз тіркесі

2. қосымша арқылы байланысқан 

3. меңгеру түрі

4. толықтауыштық қатынас

5. етістікті тіркес

6. орынды алады, құрылысы (ет+з.ес туд. жұр+табыс сеп  етістік+көсемше+ж ІІІ ж)

дайындауға болады  - күрделі сөз

1. күрделі сөз

2. тіркескен сөз

3. қызметі: не істеуге болады? 

4. құрылысы: (сын+ет.туд.жұр+тұйық етістік+барыс септ  көм+көс+ж ІІІ ж)

90-жаттығу

Сал –серіге тән қасиеттер не?

1. өнер иесі

2. шешен

3. сегіз қырлы бір сырлы

4. құсбегі, атбегі, мерген иесі

5. ойы ұшқыр, мінезі ашық, сыпайы,  көпшіл, зергер, шебер.

дүл-дүл –жүйрік

кемеңгер – озық ойлы, ойшыл

ардақ тұту-құрметтеу, сыйлау, ұстаз тұту

шебер -  ұста

Сабақты бекіту.

Қолданылу аясы: ғылыми лекция, баяндама, еңбектерде

Мақсаты; заттар мен құбылыстардың ерекшелігін ашып, мәлімет беру

Стилдік ерекшелігі: дәлелді, зерттелген, тура мағынада алу

Тілдік құрылымы: термин сөздер, хабарлы сөйлем, өткен шақ.

Үйге тапсырма: 91-92- жаттығуды берілген шарты бойынша орында.

Бағалау:

     Күні:                Сыныбы:   

Тақырыбы: Термин сөздердің қолданысы 

Мақсаты: 1.Термин сөздердің  ғылым саласына сәйкес қолданылуын анықтау, жаттығу жұмысын жүргізу, талдау.2. Зерттеу жұмысының мазмұнына қарап білімділікке тәрбиелеу,3.Оқушының өздік жұмыс жэасау қабілетін арттыру, талдау түрлеріне жаттықтыру.

Көрнекілік: оқулық

Әдісі: қайталау, талдау.

Барысы: 1.Ұйымдастыру кезеңі

2.Жаңа сабақ

Үй тапсырмасын сұрау

Сұрақтар қою.

1. Стиль түрлерін ата.

2. Ғылыми стильдің анықтамасын айт. 

3. Тілдік көрінісі қандай?

Жаңа сабақ
89-жаттығу (мәтінді оқы, стилін тап,қарамен жазылған сөздің формасын анықта)

Жерге орналастыру
1.Пайдалану-етістік формасы.

-лан- зат есімнен етістік тудырушы жұрнақ

-у- тұйық етістіктің жұрнағы

2. қимылдың атауы.

2. ұйымдастыру- етістік формасы.

-дас- зат есімнен етістік тудырушы жұрнақ

-тыр- өзгелік етістің жұрнағы

-у- тұйық етістіктің жұрнағы

2. қимылдың атауы.

3.бөлу- етістік формасы.

-у- тұйық етістіктің жұрнағы
2. қимылдың атауы.

4. бөліп алу- етістік формасы.
-іп- көсемше жұрнағы

-у- тұйық етістік

Құрамы- күрделі- тіркескен сөз

бөліп- негізгі

алу- көмекші сөз

90- жаттығу

Сал-серілік дәстүр

1.Сал-серіге тән қасиеттер. Шешен, күйші, ақын, айтыскер, аңшы, мерген, құсбегі, атбегі, ұлттық аспапта ойнай білетін, ойлы, зергер,әділдікті жақтаушы жан. 

2. Синоним сөздер.Дүлдүл-шешен, сөзге шебер.

Кемеңгер- дана, ойлы.

Ардақ тұту-сыйлау, құрмет тұту.

Шебер-ұста, зергер, ағаштан түйін түйген.

94-жаттығу

1. Ат қою.1-бөлім «Жер кіндігі-жезқазған.»

2. 2-бөлім «Экологиялық жағдай»

3. 3-бөлім «қарастырылатын шаралар»

2. Термин сөздерді тер. Геометриялық орталық, экологиялық, полигон, ғарыш айлағы, техникалық бөлшектер, атом қалдықтары,тептил, традиоактивті, рекультивация, дезактивация.

95-жаттығу Ғылыми стиль түрін анықта Музыка өнеріне арналғантермин сөздер.
96-жаттығу. Сайсағыз.

1. Оқы 2. Термин сөздерді тап
2. Қасиеті: дәрі жасау бұтақтары мен жапырақтарын пайдаланады.
97-жаттығу. Оқып 2 минут ішінде жатқа жаз. 
Қорытынды. 1Спорт саласына тән термин сөздерді айт.

3. Ғылыми стиль деген не?

Үйге. 98-жаттығу

Бағалау.

Күні:                   Сыныбы:                     

Сабақ тақырыбы: Мәтінмен жұмыс

Мақсаты: Оқулықта берілген жаттығулар арқылы түрлі талдау жұмысын жүргізу.

1.Стиль түрлерінен алған білімдерін толықтыру.

2. Атақты тұлғалардың ісін құрмет тұту.

3. Сөз қорын, тіл байлығын дамыту, өз бетінше жұмыс жасауға, ізденуге дағдылау.

Көрнекілік. Оқулық.

Түрі.қайталау.

Әдісі. Сұрақ –жауап, талдау, жинақтау

Барысы. 1. Үйт апсырмасын сұрау

2. Мәтінмен жұмыс

100-жаттығу

Майлы дақылдар

1. Қиын сөздерді тер. Бояу, температура, жағармай, линолеум,клеенка, металл, дәрі-дәрмек.

2.Стиль түрін анықта.

3. Туынды сөздерге морфологиялық талдау жаса.

Майлы
І.Лек. мағ.заттың сыны- сын есім

ІІ. Морф.белгісі.1. Тұлғасы-туынды

2. құрамы – дара.

3. мағынасы-қатыстық

4. шырай- жай шырай

ІІІ.Морф,құрамы 1. –лы- ьзат есімнен сын есім тудырушы жұрнақ

ІҮ.Қызметі анықтауыш сұрағы қандай?

2.Күнбағыс,жасауға.

101-жаттығу 1. Әңгімеге ат қой. 2. Әсерлі сурет  жасап тұрған сөйлемді сөз табына қатысын анықта.

102-жаттығу 1.жалқы есімдерге морфологиялық талдау жаса.2. Етістіктің шағын анықта. 3. Стиль түрін тап.

103-жаттығу. 1. Қарамен жазылған сөздердің стильдік қызметін анықта.2.Жалқы есімдерге морфологиялық талдау жаса. 3. Ат қой.4. Ілгерінді,кейінді ықпалды тап.

104-жаттығу1. Жаңа сөздерді тер.

105-жаттығу 1. Синоним сөздер жаз. 2. Тұрақты сөз тіркесін тауып, мағынасын жаз. 3.Күрделі сөздерді тер.

Қрорытынды.Сөз мағыналарын тап.

Тұрақты сөз тіркесі деген не?

Үйге. 106-107 –жаттығу

Бағалау. 
Күні:                   Сыныбы:                     

Сабақ тақырыбы: Тыныс белгілердің қолданылу орны
Сабақ мақсаты: а) Тыныс белгілер туралы сұрақ- жауап арқылы тақырыпты ашу, тыныс белгінің орнын, олардың негізгі үш белгісін айту. Талдау, жаттығумен байлыныстыру.
                            б) ойлы, ұшқыр, білімді қабілетін бағалау.
                            ә) өз бетінше мәтінге  тілдік талдау жасау, меңгеру.

Сабақтың түрі: жаңа сабақ

Сабақтың әдісі: талдау, баяндау, салыстыру

Сабақтың көрнекілігі: дидактикалық материалдар, кесте

Сабақтың барысы: Ұйымдастыру кезеңі

                      а) Оқушыларды түгендеу

Жаңа сабақ. ой шақыру, мағынаны тану, ой қозғау, сабақты бекіту, үй тапсырмасы, бағалау.

І. Ой шақыру: 

«Пунктуация» нені зерттейді?

ІІ. Мағынаны тану.

Пунктуация – латынның «пунктум» сөзі, мағынасы (.)
1. Алфавитке енбейтін графикалық таңбалар жиынтығы яғни, мәтінді өз ішінде бір-бірінен айырып түсінуге мүмкіндік береді;

2. тыныс белгілірді дұрыс қою жөніндегі ережелерді қарайды.

3. тыныс белгі деген мағынаны білдіреді.

Пунктуация- жазу тіліне қызмет ететін шартты таңба.

Жалпы сөйлемнің, мәтіннің  тыныс белгілерін үш белгіні ескеріп қою керек.

1. Грамматикалық принцип- сөйлемнің құрылысына негізделеді.

2. сөйлем, сөйлем құрамындағы сөздердің мағынасын айқындаушы – мағыналық принцип болып табылады.

3. сөйлемді, сөзді, мәтінді оқығанда дауыс ырғағының құбылуы, тыныс белгілердің қосымша қызметі- интонациялық принцип деп аталады.

Тыныс белгілердің түрлері, олардың қай кезде келіп белгіленетіндігі.

1. сөйлем соңында келетіні: (.), (,), (?), (!), (:), (;), (-), ( «»), ( () ),(...) даралаушы қызмет атқарады

2. сөйлем ішінде келетіні: (,),(:),(-), ( «»), ( () ) ерекшелеуші қызмет атқарады.

3. құрмалас сөйлем ішінде келетіні: (,),(:), (, -), (;) – ойдың аражігін ажыратушы қызметін атқарады.

Сыныпта: 128-жаттығуды берілген шарты бойынша орында.
Байкөкше

1. зат есім

2. туынды – берілген екі түбір
3. күрделі –біріккен

4. атау септік

5. жалқы, деректі.

Үйге тапсырма:   5 абзацтың тыныс белгілерін қою

Күні:

Сыныбы:

Сабақтың тақырыбы: Сөйлем соңында қойылатын тыныс белгілер.

Сабақтың мақсаты:
 білімділік:Сөйлем – адамдардың қарым-қатынас құралы, яғни сөйлем арқылы адам өз ойын хабарлау, баяндау, сұрау, жауап алу, талап ету т.б. мақсатына қарай тыныс белгілердің түрлі қойылатынын  жаттығу арқылы анықтау.

Тәрбиелік: Ата-ана қадірін, жан-жануар қасиетін бағалау.

Дамытушылық: Өздік жұмыс жүргізе білуге дағдыландыру.

Көрнекіліктер: Тыныс белгілер емлесі кітабы

Барысы: 1. Ұйымдастыру кезеңі

2.  Үй тапсырмасын сұрау

А) Пунктуация  нені зерттейді?

ә)  Қандай тыныс белгілерді білесіңдер?

Б) Тыныс белгілердің аражігін қалай ажыратамыз?

3. Жаңа сабақ

1. Тыныс белгінің ережесін білу.

2. Дауыс ырғағының әсері

3. Кей тыныс белгілердің қатар келуі. (!..), (?..), (?!), (!?)

Оқулықпен жұмыс. 125-жаттығу

                                                         Апамның астауы

1. дауыс ырғағына келтіріп оқу.

2. шебер-ұста, іскер;
3. қоңыр – түс- қоңыр күрте, жыртық етік.

4. Өкініш мәнді сөздер

5. Идеясы не?

126-жаттығу

                                                      Бала мен торғай

1. Сөйлем соңындағы тыныс белгілерін қойып шығыңдар.

2. леп белгісі қойылған сөйлемдерді көшіріп жазыңдар.

3. қарамен жазылған мағынасын қалай түсінесіңдер?

Қармап

І. Мағынасы: қимыл, іс-әрекетті білдіріп тұр.

ІІ. Морфологиялық белгісі: 1. тұлғасы: негізгі

                                                2. құрамы: негізгі

                                                3. іске асу аспауына қарай: болымды

                                                4. мағыналық түрі: сабақты

ІІІ. Морфологиялық құрамы: етіс:---------

Есімше:------

Көсемше: -п жұрнағы

Жұрнақ: -ма  етістік тудыратын жұрнақ

ІҮ. Сөйлемдегі қызметі: сұрағы: қалай жатып қалды? Пысықтауыш

Ашутастай

І. Мағынасы: заттың сынын  білдіріп тұр.

ІІ. Морфологиялық белгісі: 1. тұлғасы: туынды

                                                2. құрамы: күрделі

                                                      4. мағыналық түрі: қатыстық

ІІІ. Морфологиялық құрамы:

Жұрнақ: -тай сын есім тудыратын жұрнақ

ІҮ. Сөйлемдегі қызметі: сұрағы: қалай қуырып жіберді? Пысықтауыш

Сабақты бекіту: сұрақ-жауап
Үйге тапсырма: Мәтіннен етістік, сын есім, зат есім сөз таптарына талдау жасаңдар.

Күні:                   Сыныбы:                     

Сабақтың тақырыбы: Нүкте, сұрақ белгі

Сабақтың мақсаты: 
білімділік:  тыныс белгілердің дұрыс қойылуы, ережеге сәйкестігі, негізгі үш принципке тәуелділігін аңғару, жаттығу арқылы байланысу.

Тәрбиелік: Ұлылардың ойлы сөздерінен ғибрат алу.

Дамытушылық: Ой жинақтау, білімін дамыту.

Көрнекіліктер: Тыныс белгілер емлесі кітабы, таблица

Барысы: 1. Ұйымдастыру кезеңі

2. Үй тапсырмасын сұрау

3. Жаңа сабақ
Ой шақыру.

Нүкте қай жағдайда қойылады?

· Тиянақты жай сөйлем мен құрмалас сөйлем  түрлеріне қойылады.

· Адамның тегі бас әрпі шартты түрде қысқартып жазылса, нүкте қойылады. Мысалы: Ы.Алтынсарин – тұңғыш педегог.

· Тағы басқа сөзі қысқартылып (т.б.) қойылғанда.  Ауыл көркі – мал, қызған өмір, бала күлкісі және т.б.

· Жыл. ғасыр, сағат, минут, секунт сөздері қысқартылып жазылса (.) қойылады. Көне жазбалар (Ү-ҮІІғ.) тасқа қашалып жазылған.
Оқулықпен жұмыс. 127-жаттығуды берілген шарты бойынша орында.

128-жаттығу

1. сөйлемнің аражігін ажыратып тыныс белгілерін қойыңдар

2. қай стильге жататынын анықта. (ғылыми стиль)

3. синонимін жазыңдар

    тұсау болу-

    Қыл бұрау –

    Кежегесін кейін тарту –

129-жаттығуды берілген шарты бойынша орында. Қарамен жазылған сөздерге морфологиялық талдау жаса.

Әдебиетшілерінің

І. Мағынасы: заттың атын  білдіріп тұр.

ІІ. Морфологиялық белгісі: 1. тұлғасы: туынды

                                                2. құрамы: дара

                                                      4. мағыналық түрі: жалпы, деректі

ІІІ. Морфологиялық құрамы:

Жұрнақ: -ші есім тудыратын жұрнақ

Жалғау: -лер көптік жалғау,  -і тәу ІІІ жағы, -нің ілік септігінің жалғауы

ІҮ. Сөйлемдегі қызметі: сұрағы: кімнің қосқан? Анықтауыш

       Төңірегінде

І. Мағынасы: заттың атын  білдіріп тұр.

ІІ. Морфологиялық белгісі: 1. тұлғасы: негізгі

                                                2. құрамы: дара

                                                      4. мағыналық түрі: жалпы, дерексіз

ІІІ. Морфологиялық құрамы:

Жұрнақ: 

Жалғау: -і тәу ІІІ жағы, -нде жатыс септігінің жалғауы

ІҮ. Сөйлемдегі қызметі: сұрағы: қайда аударып отырады? Пысықтауыш

Сұрақ белгі.

· Сұрау есімдігі қатысса, (?) қойылады. – Кімнің сөзі?

· Сұраулық демеулік шылау- ма, ме, ба, бе, па, пе, ша, ше. – оразбайды оқытатын сен бе едің?
· Шығар, болар, қайтеді – сөздері қатысса. Жеткізген сол кісілер болар?

· Баяндауыш құрамында  ғой, -ау –демеулік шылауларымен  ә одағайы қатысса. 

       –Үйдің іші тым-тырыс  ғой, ә? 

· Сұрау интонациясы болса, қойылады?

· Келегн кім?

· Жарасбай

· Болыс жарасбай?

131-132-жаттығуларды берілген шарты бойынша орындаңдар.

Сабақты бекіту: сұрақ-жауап

Үйге тапсырма: 133-134-жаттығуларды берілген шарты бойынша орында.

Бағалау:

Күні:                   Сыныбы:                     

Сабақтың тақырыбы      Лепті сөйлем

Мақсаты:

1.Лепті сөйлем туралы мағлұмат беру,сөйлем түрлерін ажыратуға үйрету.

Сөйлем құрау дағдыларын жетілдіру.

2.Оқушылардың дүниетанымын,ой-өрісін дамыту.Пәнге деген қызығушылықтарын арттыру.

3.Қазақстанның болашағына деген сенім және білімнің әрқашан қымбат екенін түсіне білуге ,имандылыққа тәрбиелеу.

Көрнекілік: карточкалар, карта, «Қазақстан 2030 » бағдарламасы,барыс бейнесі

Техникалық құрал: компьютер, проектор,экран .

Сабақтың түрі: Жарыс сабақ.

Формасы: ұжымдық,топтық, жеке.

Әдісі:проблемалық,репродуктивті, талдау,қорыту.

Сабақтың барысы:

1.Ұйымдастыру кезеңі.

2.Өткен сабақты пысықтау.

 - Балалар ,мына  сурет бойынша кім не айтады ?

 - Ол барыс бейнесі  « Қазақстан 2030» бағдарламасында көрдік.

 - Бұл бағдарлама жөнінде не білесіңдер?

 - Бағдарламада ел президентінің Қазақстан халқына жолдауы айтылады. Биыл «Қазақстан 2030»   даму стратегиясының 10 жылдығын тойладық.

    Бұл бағдарламада Елбасымыз Қазақстанның 2030 жылы Азиядағы ең бай ,білімді ,дамыған елдер қатарында болу мақсаттарын айқындап көрсеткен. Азия бөлігіндегі дамыған елдерді білгілерің келе ме?

    Қытай,Жапония, Корея, Сингапур, Малайзия, Индонезия,Тайланд.

( картадан көрсету)

 Осыдан 30-40 жыл бұрын Сингапур мемлекетінде 1 адамға шаққанда 1 жылғы табысы 200 доллар болса,қазір 10 есе артық.Халықтың жағдайы түзелген. 

  - Осы нәтижеге қалай жетті деп ойлайсыңдар ? 

  - Білім берудегі жоғары технонологияны ,компьютерді меңгеру арқылы жетті деп ойлаймыз.

Елбасы Н.Ә.Назарбаев : «Еліміздің болашағы бүгіннен басталады» деген үндеуінде сендерге үміт артып отыр.Енді 23 жылдан кейінгі еліміздің басқаратын және жоғары техниканы меңгерген жұмысшылар сендер боласыңдар.Ендеше ,мұның бәрі сендерден терең білімді қажет етеді.Ол үшін сендер білімнің артықшылығын түсіне біліңдер.

Бүгінгі сабағымыздың міндеті ынтымақтаса отырып жұмыс жүргізу,қазақ тілінен білімімізді толықтыру «Сиқырлы сандықтың  »  тапсырмаларын орындау. 

1 тапсырма: ӘРІПТІ СӨЙЛЕТ.

Балалар сендерге әріптер берілген.Осы әріптерден сөз құрастырыңдар .Қане қай топ бірінші құрастырады?

І топқа сұрақ:

- Сөз дегеніміз не ? 

- Сөз зат немесе құбылыс атауы 

- Ойыңды толықтыр.

- Сөздер сапа мен белгіні немесе іс әрекетті де айтады.Сөздер жеке айтылғанда , мысалы … … бөлек атаулар, ал біріктірсек сөз тіркесі болып бір - бірімен  байланысып  кетеді.  Қандай   ...? 

ІІ топқа сұрақ:

Ал енді осы сөздерден сөйлем құрастырыңдар.  Сөйлем дегеніміз не? 

·  Сендердің сөйлемдерің  неше тиянақты ойды білдірген ? 

ІІ топқа сұрақ:

· Әр сөйлемнің құрамы бірдей ме ? Сөйлем соңына қандай тыныс белгісі қойылған? 

ІІ тапсырма: ЕСТЕ САҚТА..

Сөйлемнің айтылу мақсатына қарай қай түрлерін білесіңдер?

Хабарлы  және сұраулы сөйлемдерді білеміз.

І топ  :  Хабарлы сөйлемнің ережесін айт.

ІІ топ : Сұраулы сөйлемнің ережесін айт.

ІІІ топ: Ма,ме,ба,бе,па,пе қалай жазылады?

- 

· Балалар ,сиқырлы сандық не дейді екен ? 

· Рақмет. 

Білімдерің көп  болса , достарың да көп болады. 

Жаңа  сабақ.

3 тапсырма  : ОҚЫ ,ОЙЛАН,ІЗДЕН.

Оқулықпен жұмыс.

193 жаттығу.

Көтеріңкі дауыс ырғағымен айтылған сөйлемдерді табыңдар.( Өлеңді тыңдату)

І топ:Өлеңдегі балақай қандай бала?

ІІ топ:Рөлге бөліп оқыңдар.

ІІІ топ:  Қандай жаңа  тыныс белгісі қойылғанына назар аударыңдар.Неліктен?

Ережемен таныстыру: Адамның  көңіл күйін,сезімін білдіретін сөйлемді лепті сөйлем дейміз.Олар көтеріңкі дауыспен айтылады.Лепті сөйлемнен соң леп белгісі қойылады.

194 жаттығу.

Сөйлемдерді салыстырып,айырмашылығын табыңдар .

І топ: Әке шаңғы әкелді.                          Алақай ,әкем шаңғы әкелді!

                                                                    ( Қуанып айтып  тұр)

ІІ топ:Қар қалың жауды.                       Қардың қалың жаууын-ай!

                                                                    ( Таңданып тұр)

ІІІ топ:Ауа райы жақсы екен.                   Ауа райы қандай жақсы!

                                                                      ( Сүйсініп тұр)

Сандықтың жауабы: 

Білімді іздей берсең , толып көбейеді.

Ал дүниені жарата берсең,азайып құриды.

ІY  тапсырма Білгеніңді іске жарат.

Ал енді білімізді толықтыра отырып, пысықтай түсу үшін 195 жаттығуды орындаңдар.

І топ. Сұраулы сөйлемге айналдырып жазады.

ІІ топ: Лепті сөйлемге айналдырып жазады.

ІІІ топ.Хабарлы сөйлемді көшіріп жазады.

Сыныпта озат оқушылар көп.Мектеп ауласына әдемі гүлдер егілген.

196 жаттығу. Өлеңді көтеріңкі дауыспен мәнерлеп оқы. Лепті сөйлемдерден соң қандай тыныс белгісі қойылған ? Неліктен ? 

 Лепті сөйлемдерде бір нәрсе жайлы өздеріңнің сезімдеріңді хабардар етесіңдер.Сезімдер қуану, өкіну, ренжу, аяу, таңдану, сүйсіну сияқты көңіл күйіне байланысты айтылады.

· Бұл өлеңдегі лепті сөйлемдер қандай көңіл-күйді білдіріп тұр?

· Сүйсіну мағынасында беріліп тұр.

· Ауызба –ауыз әңгімеде бұның бәрі дауыс ырғағымен берілсе, 

· ( бәсең,көтеріңкі ...) , ал жазғанда бұл жансыз әріп таңбамен беріледі екен.  

·    Біз де өз елімізді сүйеміз. Қазақстан елі туралы айтқанда келе жатқан мерекені атап кетпеуге болмайды. Қандай мереке келе жатыр?

· Ал, қане сендер өз Отандарыңа деген сүйіспеншіліктеріңді лепті сөйлемдер арқылы жеткізіп көріңдер.

 Сандықтың жауабы:  

Тәуелсіз елдің білімді ұрпағы болыңдар.

Білімді болсаң – сені ел құрметтейді,

Ал, байлығың болса ,қызғанышпен қарайды.

Y тапсырма.  Білгенге маржан.

І топ: Шығармашылық диктант.  Орны ауыстырылған сөздерден сөйлем құрастыр.

1. тамаша, күн, бүгін, қандай

2. орманда, өмір , аю , сүреді.

3. кітапханаға ,барасың ба, сен 

ІІ топ: Ребусты шеш.

ІІІ топ. Сөзжұмбақ шеш. Лепті сөйлем

Сандықтың жауабы: 

Білім өміріңді жарық етеді,

Ал дүние тура жолдан тайдырады.

YІ тапсырма: Артық болмас білгенің.

Жылылықтан жаралған.

Құшағы оның - таң мекен.

Менің айдай анамнан 

Асқан сұлу бар ма екен?!

Бұл қай ақынның өлеңі? Ф.Оңғарсынованың «Жылу» өлеңі.Бұл өлеңде қосарланып келген тыныс белгісі бар.

?!  түкте  түсінбеген ,сенбеген күйді көрсетеді.

  Ал енді тыныс белгілерге сөз берейік. Нүкте,сұрақ, леп белгісінің әңгімесі.

Сандықтың жауабы: Білімді адам ақылды , даналы ,өмірге дұрыс көзқараспен қарайды, ал дүниесі көп адам мақтаншақ,өркөкірек болады. 

- Біз кімбіз?

- Қандай уәде береміз?

«5» болсын алар бағамыз,

Білімнен бақыт табамыз.

Өнер ,білім  көп оқып ,

Өсе берсін санамыз.

Қорытындылау.

Үйге тапсырма: Отан туралы лепті 5 сөйлем құрастыру.

Бағалау.
























